
Den tidlegare bilselja-
ren blei rørt til tårer 
då han i Jæren ting-
rett fortalde kva dei 
to forsvararane har 
betydd for han.
TOM GØRAN HAUKALID 
tom.haukalid@jbl.no

BRIT ROMSBOTN 
brit.romsbotn@jbl.no

– Min tidlegare arbeidsgjevar 
har drive eit taktisk spel, han 
har utnytta situasjonen og 
brukt media til å skremma folk. 
Arbeidsgjevaren har opptredd 
på ein måte som har fått tidle-
gare kundar til å seia at dei har 
fått lovnader om ting som aldri 
har vore lova. Det skal bli inter-
essant å ha ein dialog med 
dykk. Men kravet er at det må 
vera på rette vilkår, sa mannen i 
40-åra i Jæren tingrett tysdag 
19. januar.

– Kunne ikkje hatt lokale 
advokatar
Mannen fortalde at han aldri 
før har vore tiltalt i ei rettssak.

– Men om det er skummelt og 
ubehageleg, så er det likevel 
godt å få sleppa luft ut or bal-
longen. Dette er første gong på 
snart to år at me set ord på 

noko, og det er godt å få litt ba-
lanse på skuta. Dei to eg har på 
mitt lag (forsvararane red.mrk) 
har vore gode samtalepartna-
rar. Dei har brydd seg, og dei 
kan ringja og spør meg om kor-
leis det går etter at artiklar har 
kome ut. Eg trur ikkje at det 
hadde gått så godt med lokale 
advokatar. Jæren er lite, og bil-
forhandlaren, der eg var tilsett, 
er stor og har eit stort nettverk. 
Eg er veldig takksam for forsva-
rarane, og eg kjenner meg godt 
vareteken, sa mannen.

Han fortalde også at hans tid-
legare sjef lova at han skulle få 
ei vanskeleg tid då han blei av-
skjediga frå jobben.

– Men han har ikkje klart å 
splitta familien, sa den bedra-
geritiltalte.

– Sverta og utlevert av 
tidlegare arbeidsg jevar
Den tidlegare bilseljaren fortal-
de at han er ein person som li-
ker å arbeida, og som alltid har 
arbeidd mykje. Då han arbeid-
de hjå bilforhandlaren der den 
økonomiske kriminaliteten 
skal ha skjedd, var han den som 
selde desidert flest bilar

– Det vanlege er at ein sel 100 
til 120 bilar i året, eg nådde det-
te talet i løpet av fire månadar. 
Arbeidsgjevaren var nøgd, og 

lyden var god. Eg var den første 
på jobb, og den siste som gjekk 
heim, og eg arbeider kanskje litt 
for mykje. Difor har det vore 
vond å oppleva at den tidlegare 
arbeidsgjevaren har sverta og 
utlevert meg meir enn naud-
synt, sa mannen.

Han opplevde at han hadde 
ein gild start då han begynte i 
arbeid hjå bilforhandlaren i 
2014.

– Eg skulle tilføra sal, arbeida 
for å få ein yngre kundemasse 
og skaffa kundar frå sør på Jæ-
ren. Eg hadde eit krav, og det 
var at me skulle ha ein open og 
konstruktiv dialog. Dersom det 
var slik at eg hadde gjort dette 
eg no er tiltalt for, hadde eg ver-
keleg håpa at dialogen hadde 
vore open og konstruktiv, sa 
den tidlegare seljaren.

– Dagleg leiar konfisker-
te telefonen min
Han fortalde også om måten 
han blei avskjediga på.

– Eg blei invitert opp på mø-
terommet der me hadde ein 
kort samtale. Avskjeden var fer-
digskriven før møtet. Eg for-
stod ikkje kva eg var kalla inn 
til, og det var ingen som gav 
meg råd om at eg måtte ha no-
kon med meg. Då eg neste dag 
kom for å rydda kontoret mitt, 

var døra låst. Eg måtte rydda 
mens ein person sat og såg på. 
Telefonen min, som var i regi av 
arbeidet, blei konfiskert av dag-
leg leiar, fortalde den bedrage-
ritiltalte.

Han erfarte at den daglege 
leiaren «vaka» over telefonen 
hans, svarte på private samtalar 
og tekstmeldingar, og at dette 
gjekk føre seg i over to veker.

– Dagleg leiar informerer lo-
kalmiljøet, og ein svertekam-
panjen var i gang. Bilforhandla-
ren tok på seg at kundane ikkje 
skulle lida tap, tok på seg den 
kvite engledrakta og delte ut 
serviceavtalar. Tida som har 
gått, har vore prega av eit van-
vitig trykk, som tidvis har vore 
vanskeleg å handtera, sa man-
nen.

Han håper alle dei 55 vitna 
som er kallet inn, er ærlege.

– Det er ingen ting eg heller 
vil enn å sjå kvar einskild kunde 
i auga. Det er synd at eg ikkje får 
gjort det, på grunn av koronasi-
tuasjonen, sa den bedrageritil-
talte i forklaringa si.

Bedrageritiltalt bilseljar i retten:

– Det er ingen ting eg heller vil enn 
å sjå kvar einskild kunde inn i auga. 
Det er synd at eg ikkje får gjort det. 

det likevel godt å få sleppa luft ut or ballongen. Dette er første gong på snart to år at me set ord på noko, og det er godt å få litt balanse på skuta, sa mannen i 40-års 

Advokat Sigurd Klomsæt 
gjekk kraftig i rette med 
politi og påtalemakt i saka 
der ein tidlegare bilseljar 
på Jæren er tiltalt for 
bedrageri.
TOM GØRAN HAUKALID 
tom.haukalid@jbl.no

BRIT ROMSBOTN
brit.romsbotn@jbl.no

Klomsæt som er forvarar for 
mannen i 40-års alderen, hev-
dar mellom anna at det er feil 
når påtalemakta hevdar at bil-
seljaren berre lét seg avhøyra 
ein einaste gong.

– Bevisst forsøk på 
påverking
– Aktor kjem med usannheiter. 
Den tiltalte er avhøyrt to gon-

ger. Det andre avhøyret gjekk 
føre seg den 20 juli, men akto-
ratet nektar for dette. Dersom 
det blir strid kring dette, vil eg 
spela av heile lydopptaket som 
blei gjort av avhøyret, sa Klom-
sæt.

Mannen blei sikta i saka i 
april 2019. Forsvarar Klomsæt 
hevdar at siktinga var det einas-
te dokumentet han hadde å 
halda seg til fram til tiltalen, 
som kom i fjor sommar.

Klomsæt la også vekt på at 
det er ulike krav til bevis i sivil 
og straffesaker, noko som inne-
ber at ein kan bli frifunnen for 
straff, men dømt for erstatning. 
Forsvararen meiner også at det 
har vore stor aktivitet frå påta-
lemakta for å gje media si fram-
stilling av saka.

– Det er gjot eit bevisst forsøk 

på å påverka opinionen, men 
de skal ikkje bry dykk om det de 
les i avisene, sa Klomsæt, som 
også var kritisk til media si 
handtering av saka mot den tid-
legare bilseljaren.

– Brukte 500.000 i 
private midlar
Forsvararen slo fast at det vil 
koma mange forklaringar i 
rettssaka mot den tidlegare bil-
seljaren, som starta måndag 18. 
januar og etter planen skal vara 
i 16 dagar.

– Me vil høyra tiltalte stadfes-
ta forhold som han er tiltalt for, 
men ikkje at det har skjedd 
noko kriminelt. Påtalemakta 
skal føra bevis. Den tidlegare 
bilseljaren vil gjera greie for 
måten han har opptredd på, og 
som har vore godtatt av ar-

BILSELJARENS FORSVARAR:

– Den tiltalte har brukt store 
summar av private midlar for å gjera kundar nøgde

SKULDA AKTOR FOR USANNHEITER: – Aktor kjem med 
usannheiter. Den tiltalte er avhøyrt to gonger, ikkje ein, sa Sigurd 
Klomsæt, forsvarar for den tidlegare bilseljaren, og for anledninga 
iført slipsnål med bilmotiv. � FOTO: FOTO: BRIT ROMSBOTN

beidsgjevar. Den tiltalte har 
brukt store summar av private 
midlar for å gjera kundar nøg-
de. Det vil bli lagt fram doku-
mentasjon på at den tidlegare 
seljaren har brukt summar i 
størrelse 500.000 kroner, sa 
Klomsæt.

Forsvararen understreka at 
det sentrale i saka er kven ret-
ten trur på.

– Spørsmålet om rimeleg tvil 
står sentralt. Det er aktor som 
har bevisbyrda, og retten må 
finna einskilde punkt beviste 
før han kan dømast. Politiet 
trekk fram at den tiltalte ikkje 
møtte til avhøyr. I dagens straf-
feprosesslov er det frivillig å 
forklara seg. Når aktor seier at 
han har møtt til eit avhøyr, er 
heller ikkje det rett. Mannen 
har møtt til to, sa Klomsæt.

– Har aldri g jort noko 
straffbart
Det andre avhøyret, som for-
svararen seier blei halde i juni 
2019, blei gjort ved hjelp av lyd-
opptak. – Lydopptaket var ikkje 
med i dokumenta som blei ut-
levert i august i fjor. Eg tek at-
terhald om å spela av heile av-
høyr nummer to, sa Klomsæt.

Forsvararen meiner at dette 
er ein av mange krenkingar som 
er gjort i denne saka.

– Det finst ikkje spor av av-
høyr nummer to. Statsadvoka-
ten som tok ut tiltale, var truleg 
ikkje kjent med dette. Tiltalen 
blei forkynt den 23. juni i fjor, 
og politiet inviterte til avhøyr 
om hausten. Me såg ingen vits i 
å gå i avhøyr når tiltalen allereie 
var tatt ut, sa forsvararen som 
tok atterhald om at han sjølv 

kan koma til å vitna om dette.
Klomsæt hevdar at bilfor-

handlaren ikkje har gjort noko 
for å avgrensa tap.

– Han har vore opptatt av å 
tilfredsstilla kundar, og han har 
brukt krenkande ord om bilsel-
jaren. I ein post blei eit beløp 
overført ved ein feil. Bilseljaren 
har ikkje gjort noko straffbart, 
men kundar har fått fordeler 
dei aldri har avtalt. Bilforhand-
laren har selt bilar 100 000 kro-
ner billigare enn andre for-
handlarar med same bil. Dette 
handlar om sjølvpåført tap for 
bilforhandlaren, sa Klomsæt, 
som meiner mannen må frifin-
nast. WWW.TOMB.NO

-  FOLKA! 
BO MED VENNENE DINE OG 
MØT VOKSNE SOM BRYR SEG.

-  NATUREN! 
EN SKOLEHVERDAG I KONTAKT MED NATUREN 
GJØR DEG KLAR FOR EN GRØNNERE FRAMTID.

-  FAGENE! 
ENGASJERTE LÆRERE OG  
MER PRAKTISK LÆRING

-  LIVET! 

PÅ TOMB VGS KOMMER DU 

TETTERE PÅ:

 NATURBRUK 
STUDIEFORBEREDENDE ELLER AGRONOM 
( LANDBRUK / HEST / FRILUFTSLIV / REALFAG )

 BYGG  
TØMRER / ANLEGGSTEKNIKK

 TIF  
KJØRETØY

 STUDIESPESIALISERING 

ALLE VEIER KAN FØRE TIL 
 STUDIEKOMPETANSE  

/TOMBVGS  @TOMBVGS

EN GRØNNERE
SKOLEHVERDAG!

INTERNAT
ELEVER FRA 

HELE LANDET

KOM PÅ BESØK!
– VI VIL VISE DEG SKOLEN VÅR!

KONTAKT OSS PÅ TLF 69 28 30 00 

ELLER POST@TOMB.NO

DIGITAL TOMB CAMP  

OG ÅPEN DAG 
23. JANUAR 2021


